
ᐊᕐᕌᒍᐃᑦ ᐊᒥᓱᑦ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᐅᑉ ᓯᕗᓂᖓᒍᑦ, ᑲᕙᒣᑦ ᐱᓇᓱᐊᕐᕕᐅᔪᓪᓗ ᑐᑭᓯᒪᒌᕐᑐᕕᓃᑦ ᓄᓇᕗᑦ 

ᐱᑦᓴᑕᖃᕐᓂᖓᓂᒃ. ᐅᖃᕐᓯᒪᒋᐊᖃᕐᑐᓂᕕᐅᒍᓀᑦᓴᑐᑦ ᐊᖏᖃᑎᒌᒍᑎ ᐊᑭᓕᐅᕐᑕᐅᓚᐅᕐᑎᓇᒍ ? ᐊᕐᕌᒍᐃᑦ ᐊᕙᑎ ᒪᕐᕉᒃ ᐊᓂᒍᕐᑐᑦ 

ᐊᖏᖃᑎᒌᒍᑎ ᐊᑎᓕᐅᕐᑕᐅᓚᐅᕐᓯᒪᑎᓪᓗᒍ, ᐊᒥᓱᑦ ᓱᓕ ᐊᑐᓕᕐᑎᑕᐅᓯᒪᕋᑕᖕᖏᑐᑦ. ᑲᕙᒪᒃᑯᓃᒃ ᐃᕐᖃᑐᐃᕕᒻᒨᕆᒍᓐᓇᕿᑕ 

ᐊᑐᓕᕐᑎᓯᓯᒪᖕᖏᓂᖏᓐᓄᑦ ? ᐊᖏᖃᑎᒌᒍᑎ ᓄᓇᑦᑎᓂᒃ ᐱᕈᕐᐸᓕᐊᑎᑦᓯᒋᐊᖃᕐᒪᑦ ᐁᑦᑐᑐᐃᒍᑎᐅᑐᐃᓐᓇᕈᓐᓀᓗᓂ. ᑲᕙᒣᑦ ᓄᓇᓕᑐᖃᕐᓂᒃ 

ᐱᒍᓐᓇᐅᑎᖏᓐᓂᒃ ᐊᕐᓵᓂᑐᐃᓐᓇᕈᓐᓇᕈᓐᓀᑐᑦ. ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᒃ ᐱᒋᐊᑦᓯᐊᕈᓐᓇᖏᓪᓚᒍᑦ 

ᐊᖏᖃᑎᒌᒐᓱᐊᕆᐊᑦᓯᐊᓗᑕ ᑖᒃᑯᐊ ᑐᖕᖓᕕᒋᓗᒋᑦ ? 
 

ᑭᓇᐅᓂᕗᑦ 

ᑌᒃᑯᐊ ᐃᓅᓕᕐᑐᕕᓃᑦ ᐊᕐᕌᒍᓂ 50-ᓂ ᐊᓂᒍᕐᑐᓂ ᒪᕐᕉᓂᒃ 

ᐃᓗᕐᖁᓰᓐᓂᒃ ᐊᑑᑎᔪᑦ, ᐃᓄᐃᑦ ᐊᒻᒪᓗ ᐃᓄᑐᐃᓐᓇᐅᖏᑦᑐᑦ 

ᐃᓗᕐᖁᓯᖏᓐᓂᒃ. 

ᐱᐅᓯᑐᖃᕐᒥᒃ ᐃᓕᓐᓂᐊᑎᑦᓯᓂᖅ ᐱᒻᒪᕆᐅᑎᑕᐅᒋᐊᖃᕐᑐᖅ. 

ᐃᓚᒌᓐᓂᒥᒃ ᓵᖓᓯᑦᓯᐊᕆᐊᖃᕋᑦᑕ ᕿᑐᕐᖓᓂᓪᓗ ᐱᕈᕐᓭᒍᓯᕐᒥᒃ. 

ᑭᓇᐅᓂᑦᑎᓂᑦ ᐱᑐᑦᔮᓯᒪᓕᕐᑐᒍᑦ: ᐃᓄᐃᑦ ᐁᕙᐅᑎᔪᑦ; ᐅᕕᒃᑫᓗ 

ᑲᑐᑦᔨᓂᖃᑦᑕᑐᑦ ᐱᓗᑲᓐᓂᑯᑦ; ᐃᓄᐊᕐᑐᖃᕐᐸᓕᕐᑐᖅ; ᐅᕕᒃᑫᑦ 

ᒪᙯᓐᓂᒥᒃ ᐃᓕᓐᓂᐊᑎᑕᐅᒍᓐᓀᑐᑦ. 

ᐃᓄᑦᑎᑐᑦ ᐅᖄᒍᓐᓇᓯᐊᕈᓐᓀᑐᒍᑦ 

ᐃᓕᓐᓂᐊᑎᑦᓯᒍᑎᒋᑦᓯᐊᖏᓐᓇᑎᒍ. ᓄᓇᓕᑦᑎᓂ ᐃᓄᑦᑎᑐᑦ 

ᐃᓕᓐᓂᐊᑎᑦᓯᒍᑎᐅᒋᐊᖃᕐᑐᖅ. 

 

ᓄᑖᑦ ᐅᖃᐅᓰᑦ ᓄᑖᓪᓗ ᑐᑭᓯᒪᒍᓰᑦ ᓱᕐᕃᓂᖃᒻᒪᕆᓚᖓᔪᑦ 

ᐃᓅᖃᑎᒌᑎᒍᑦ ᐅᖄᒍᓯᑦᑎᓂᒃ ᐱᓇᓱᒍᓯᑦᑎᓂᓪᓗ. ᐃᓄᑦᑎᑐᑦ 

ᐅᖃᐅᓯᓕᕆᓂᕐᒥᒃ ᐱᓇᓱᐊᕐᕕᑖᕆᐊᓕᒃ ᐱᓇᓱᐊᕐᕕᐅᔪᓕᒫᑦ 

ᐊᑕᐅᓯᐅᖃᑎᒌᒍᑎᒋᓗᓂᐅᒃ ᐃᓕᓐᓂᐊᑎᑦᓯᒍᑎᐅᓗᓂᓗ. 

ᓄᓀᑦ ᐊᕕᑦᑐᓯᒪᓂᕐᒦᑐᑦ ᒪᕐᕈᒥ ᐊᕕᑦᑐᓯᒪᓂᕐᒧᑦ ᐊᑕᐅᓯᕐᒧᑦ 

ᐃᓚᒋᓕᐅᑎᑎᑕᐅᔪᑦᓴᐅᔪᑦ ᐊᖑᓇᓱᐊᕐᕖᑦ ᐊᖏᓂᕐᓴᐅᓂᐊᕐᒪᑕ 

ᐅᓄᒋᐊᑦᓯᐸᓪᓕᐊᒐᑦᑕ. 

ᓄᓇᐅᑉ ᐃᑭᐊᖓᓃᑦᑐᒐᓴᓐᓂᒃ ᐱᒍᓐᓇᐅᑎᑖᕆᐊᖃᕐᑐᒍᑦ, 

ᐱᒍᓐᓇᓯᓯᒪᒻᒪᑕ ᓄᓇᕕᒻᒥ ᓄᓇᑖᕐᓂᒧᑦ ᐊᖏᖃᑎᒌᒍᑎᑎᒍᑦ. 

ᓄᓇᒥᒃ ᑎᒍᒥᐊᕐᑏᑦ ᓴᕐᕿᑎᑕᐅᓯᒪᔪᑦ ᑮᓇᐅᔭᖃᕋᑎᒃ. ᓇᒻᒥᓂᖅ 

ᑮᓇᐅᔭᖃᕈᓐᓇᕆᐊᖃᕐᓯᒪᔪᑦ ᓄᓇᒥᒃ ᐊᑦᑕᑐᕐᑎᓯᒍᑎᑎᒍᑦ. ᑕᒪᓐᓇ 

ᑲᔪᓯᓯᒪᖕᖏᑐᖅ. 

ᐃᓄᐃᑦ ᓄᓇᒥᓂ ᐊᓐᓇᐅᒪᖏᓐᓇᓕᒫᕈᓐᓇᓲᑦ. ᑌᒣᒻᒪᑦ 

ᐱᑦᓴᖑᐃᒐᓱᐊᕐᑐᓄᑦ ᓄᓇ ᓂᕐᔪᑎᖏᓪᓗ ᓱᕐᕋᑕᐅᓪᓗᐊᑌᓕᒋᐊᖃᕐᑐᑦ. 

ᑯᐯᒃ ᐱᓇᓱᑦᑎᑕᕆᐊᓕᒃ ᐃᓄᑐᐃᓐᓇᓂᒃ ᓂᕐᔪᑎᓕᕆᔨᑦᓴᓂᒃ 

ᑐᑭᓯᒪᑦᓯᐊᒪᑕ ᐊᖑᓇᓱᐊᕈᓯᑦᑎᓂᒃ. 

ᐊᒥᓱᑦ ᐃᓄᐃᑦ ᒪᙯᓯᐅᑎᓯᒍᓐᓇᖏᑦᑐᑦ. ᐁᑉᐹᒍᓪᓗ 

ᐃᓄᑐᐃᓐᓇᐅᖏᑦᑐᑦ ᒪᙯᓯᐅᑎᖃᕈᓐᓇᕋᒥᒃ ᓇᒧᓕᒫᖅ 

ᒪᙯᑲᑕᒍᓐᓇᑐᑑᓕᕐᑐᑦ. 

ᓯᕗᓪᓕᑕ ᖃᐅᔨᒪᒍᓯᖓᓂᒃ ᖃᐅᔨᒪᒍᓯᖃᕐᖁᒍᑦ ᑭᓯᐊᓂ 

ᐊᑐᓪᓗᐊᐸᒍᓐᓀᑕᕗᑦ. 

ᓄᓇᒥ ᓴᓂᓐᓂᒃ ᕿᒣᓐᓇᕃᖃᑦᑕᕆᐊᖃᖕᖏᑐᒍᑦ ᒪᙯᓕᕈᑦᑕ. 

ᓯᓚᕐᔪᐊᓗ ᐅᕐᖂᓯᕙᓪᓕᐊᓂᖓ ᓱᕐᕃᐸᓪᓕᐊᒥᑦᓱᓂ. 

ᐋᑑᑎᖃᑦᑕᓯᒪᔪᑦ ᐋᓐᓂᕈᑎᒋᓯᒪᔭᕗᑦ (ᕿᒻᒦᑦ ᑐᖁᕋᕐᑕᐅᓂᖓᑦ, ᑰᑦᑕ 

ᓴᖑᑎᕐᑕᐅᓂᖏᑦ, ᐊᓯᖏᓪᓗ) ᑭᖑᕚᕇᓂ ᐄᑦᑐᑑᐅᔪᑦ. ᐊᑕᐅᓯᑐᐊᕐᒥ 

ᐃᑲᔪᕐᑕᐅᕕᖃᕐᒥᔪᖅ. ᐅᕕᒃᑫᑦ ᐃᓕᓐᓂᐊᕕᒻᒥ ᓄᕐᙯᓇᖃᑦᑕᑐᑦ. 

ᐃᓅᓯᑦᑎᓂ ᐋᕐᕿᐸᓪᓕᐊᓚᖓᖕᖏᑐᒍᑦ ᐅᕕᒃᑲᓂᒃ ᓇᔪᒐᓕᐅᕆᓂᒃᑯᑦ 

ᑎᒍᔭᐅᒪᕕᓕᐅᕐᓂᑎᒍᑦ. ᐃᓅᓯᑦᑎᓂ ᐊᓯᑦᔨᒋᐊᖃᕐᑐᒍᑦ. 

ᖃᓄᐃᖕᖏᓯᐊᕆᐊᕈᑦᑕ, ᐃᓗᓯᓕᕆᓂᖅ ᐃᓕᓐᓂᐊᓂᖅ ᓄᓇᓕᕗᓪᓗ 

ᐱᕙᓪᓕᒪᕆᒐᔭᕐᑐᑦ. ᓯᓚᑦᑐᕆᐊᖃᕆᐊᖃᕐᐳᒍᑦ. 

ᐃᓄᑐᙯᑦ ᑮᓇᐅᔭᕐᑖᕆᓲᖏᑦ ᐋᕐᕿᒋᐊᕐᑕᐅᒋᐊᓖᑦ ᐃᓅᒐᓱᐊᕐᓂᐅᑉ 

ᐊᑭᖓ ᐊᑭᑐᔫᓂᖓ ᒪᓕᓪᓗᒍ. 

ᐊᕐᓀᑦ ᐃᓄᑑᑦᔨᓱᑎᒃ ᐱᕈᕐᓰᔪᑦ ᐃᑲᔪᕐᑕᐅᒋᐊᓖᑦ 

ᐱᔭᕐᓃᓕᐅᖃᑦᑕᒪᑕ. ᓴᐳᒻᒥᒋᐊᓕᕗᑦ ᐱᖁᓯᑐᖃᑦᑎᓂᓪᓗ 

ᐱᓇᓱᐊᓕᕈᑦᑕ ᐃᓚᐅᑎᖃᑦᑕᓗᒋᑦ. 

ᐅᕕᒃᑲᓂᒃ ᓴᐳᒻᒥᔨᓕᐊᕆᓯᒪᔪᑦ ᐊᑕᐅᑦᓯᑰᓕᑦᓯᐊᕆᐊᓖᑦ ᐃᓄᐃᓪᓗ 

ᐱᕐᖁᓯᑐᖃᖏᑦ ᐃᓕᓐᓂᐊᑎᑦᓯᒍᑎᐅᓗᑎᒃ, ᐃᓗᕐᖁᓯᖅ ᐅᖃᐅᓯᕐᓗ. 

ᐅᕕᒃᑲᕗᑦ ᐊᔪᐃᓐᓇᐅᔭᐅᓪᓚᕆᒋᐊᓖᑦ ᐃᓕᓐᓂᐊᓂᕐᒥᒍᑦ. 

ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᑎᑦᓯᕕᖃᕐᐸᑦ ᓄᓇᕕᒻᒥ ᐊᒥᓱᑦ 

ᑲᔪᓯᒐᔭᕐᑐᑦ. ᐅᖓᕙᒥ ᐃᓕᓐᓂᐊᑎᑦᓯᕕᑦᑖᕆᐊᖃᕐᒥᔪᖅ 

ᐱᓇᓱᒐᕐᓅᓕᖓᔪᓂᒃ. 

ᓱᒧᓂᒃᑯᐊ ᐃᓕᓐᓂᐊᑏᑦ ᑭᖑᕙᕐᓯᒪᔪᑦ ᖃᓪᓗᓈᑦ ᓄᓇᖓᓄᑦ 

ᐃᓕᓐᓂᐊᕆᐊᓲᖑᑦᓱᑎᒃ ᐳᕐᑐᓂᕐᓴᒋᐊᓪᓚᒥᒃ ? 

ᕿᑐᕐᖓᑎᓐᓂᒃ ᐱᕈᕐᓭᒍᓯᑦᑎᓂᒃ ᑲᒪᒋᒋᐊᓕᑦᑎᓂᒃ 

ᐃᓄᓕᕆᔨᓅᕆᓯᒪᓗᐊᓕᕐᑐᒍᑦ. 

ᐃᓄᓕᕆᔨᒃᑯᑦ ᐱᐊᕋᕐᓂᒃ ᑎᒎᓪᓚᑕᑐᐊᖃᖕᖏᑐᑦ ᐊᖓᔪᕐᖄᒐᓴᖏᓐᓂᒃ 

ᐱᓇᓱᐊᖃᑎᖃᕋᓱᐊᖃᑦᑕᑐᑦ. ᕿᑐᕐᖓᐅᔪᓂᒃ ᓅᑎᑦᓯᓲᑦ ᑌᒣᓕᖓᓗᓂ 

ᑭᐊᓯᓂᓪᓚᕆᐅᓕᕐᒪᑦ. 

ᑮᓇᐅᔭᖃᕐᑎᑕᐅᒋᐊᓖᑦ ᐃᓂᖃᕐᑎᑕᐅᓗᑎᓪᓗ ᖃᔭᖅ, ᐃᓱᐊᕐᓯᕕᒃ, 

ᐃᒻᒥᓂᐊᕐᑎᓯᑦᑌᓕᓂᖅ, ᐃᒥᐊᓗᒻᒥᓗ ᐊᖓᔮᓐᓇᑐᓂᓪᓗ 

ᓯᕗᕐᖐᓯᒪᒍᑏᑦ. ᑮᓇᐅᔭᖃᕐᑎᑕᐅᒍᑏᑦ ᓄᓇᓕᑦᑎᒍᑦ 

ᑭᖕᖒᒪᑦᓯᒍᑎᑎᓐᓂᒃ ᒪᓕᒋᐊᓖᑦ. 

ᐃᓄᐃᑦ ᐃᓪᓗᕕᒐᕐᒥᑦ ᐃᓪᓗᔪᐊᒧᑦ ᓄᑦᑎᓯᒪᔪᑦ. ᑌᒣᒐᓗᐊᕐᑎᓗᒍ 

ᐱᒍᓐᓇᐅᑎᑖᕐᑎᑕᐅᓂᕐᓴᐅᒋᐊᖃᕐᑐᒍᑦ ᓇᒻᒥᓂᖅ 

ᑐᑭᑖᕈᑎᖃᕈᓐᓇᓯᓗᑕ. ᖃᐅᔨᒪᔪᒍᑦ ᐊᑦᑕᑐᐊᖃᕈᑎᕗᑦ 

ᐊᑭᑐᔪᐊᓘᓂᖓᓂᒃ ᐊᓂᑎᑦᓯᖃᑦᑕᓂᕐᓗ ᐃᓄᑐᐃᓐᓇᓂᒃ 

ᓱᒃᑯᐃᓕᕐᓱᓂ. 

ᐊᑭᑦᑐᕆᐊᕆᓂᖅ 8%-ᒧᑦ ᐊᕐᕌᒍᑕᒫᑦ ᓇᓪᓕᖁᐊᕆᔭᐅᔪᖅ ᑕᕐᕿᓕᒫᒥ 

ᐊᑦᑕᑐᐊᖃᕈᑎᒥᒃ ᐊᑭᓖᓂᕐᒧᑦ. 

ᐊᓂᕐᕋᒥ ᓄᑕᐅᓯᓖᒍᑏᑦ ᐊᑑᑎᑦᓯᐊᖏᑦᑐᑦ. ᑰᑦᔪᐊᒥ ᐅᓄᕐᓂᐹᓂᒃ 

ᓇᒻᒥᓂᖅ ᐃᓪᓗᖃᕐᑐᓕᒃ ᑭᓯᐊᓂ ᐊᑭᖏᑦ ᐊᑭᑐᓗᐊᕐᑐᑦ. ᐃᓚᖏᑦ 

ᑕᒻᒪᑐᕕᓂᐅᓂᕋᖃᑦᑕᓕᕐᑐᑦ ᓇᒻᒥᓂᖅ ᐃᓪᓗᑖᕐᓱᑎᒃ. 

ᓂᕿᑦᓭᓂᕐᐊᓂᖅ ᐱᓀᓗᑕᒻᒪᕆᖕᖑᐸᓪᓕᐊᔪᖅ, ᐃᒥᐊᓗᓗᐊᖃᑦᑕᓂᖅ 

ᐋᖓᔮᓐᓇᑐᓂᓪᓗ ᐱᑦᔪᑎᐅᑎᓪᓗᒍ. ᓂᕆᕕᑦᑖᕈᓐᓇᖏᓪᓛᖅ 

ᐃᑲᔪᕋᔭᕐᑐᓂᒃ ᐃᓚᒌᓂᒃ ᑭᖕᖒᒪᑦᓯᐊᓗᐊᕐᑐᓂᒃ ? 

 

 

ᓄᓇᓕᒻᒥᓗ ᐱᕈᕐᐸᓕᐊᑎᑦᓯᓂᖅ, ᑲᑎᒪᓂᐊᕈᓯᕐᓃᖃᑦᑕᑐᑦ 

ᐅᖃᕐᓯᒪᒻᒥᔪᑦ ᒥᕐᓱᕕᑦᑖᕆᐊᓕᒃ, ᓄᓇᒃᑰᔪᓕᐅᕐᕕᑖᕆᐊᓕᒃ, ᓄᓇᐅᑉ 

ᐃᑭᐊᖓᒎᕐᑐᓂᒃ ᐃᒪᖃᐅᑎᑖᕆᐊᓕᑦ ᓱᓪᓗᓕᓐᓂᒃ ᑯᕕᕋᕐᕕᓂᓪᓗ, 

ᐱᖕᖑᐊᑐᓕᕆᔨᑖᑦᓯᐊᓗᓂᓗ ᑖᒃᑯᐊ ᐃᓓᓐᓈᐱᑐᐃᓐᓇᖏᑦ 

ᑭᖕᖒᒪᓇᕐᑐᑦ. 

ᐸᕐᓇᓀᕐᑕᐅᓯᒪᔪᑦ ᐊᒥᓱᑦ ᐅᕕᒃᑫᑦ. ᑐᑭᓯᑎᒋᐊᖃᕐᑕᕗᑦ ᖃᓄᖅ 

ᓱᕐᕋᑕᐅᒍᑎᖃᕐᓂᐊᒪᖔᑕ ᑕᒪᑐᒧᖓ. 

ᐃᕐᖃᑐᐃᕕᐅᑉ ᐱᓇᓱᐊᕐᓂᖓ ᓱᒃᑫᓗᐊᕐᑐᖅ ᐊᒥᓱᓪᓗ  

$500-ᓂᒃ ᐊᑭᓖᑲᑕᓲᖑᑦᓱᑎᒃ ᑭᖑᕙᕆᐊᕆᑲᑕᑦᑎᓗᒋᑦ. 

ᐸᕐᓇᓀᕐᑕᐅᓯᒪᔪᕕᓃᑦ ᐅᑎᕈᑎᒃ ᒪᒥᓴᖃᑦᑕᕆᐊᓖᑦ ᓴᐳᒻᒥᔭᐅᓗᑎᓪᓗ 

ᓄᓇᓕᒻᒥᓄᑦ ᐅᑎᕈᑎᒃ. 

ᐳᓖᓯᐅᓂᖅ ᐱᔭᕐᓃᑐᒻᒪᕆᐊᓗᒃ. ᐳᓖᓰᑦ ᐊᕐᖁᓇᕐᑐᓂᒃ ᐃᓅᒍᓐᓀᑐᓂᒃ 

ᑕᑯᕙᑦᑐᑦ ᐃᓚᓐᓇᒥᓂᒃ ᐃᓚᒥᓂᓪᓗ ᑲᒪᒋᐊᖃᕐᐸᓱᑎᒃ . 

ᐃᓄᑐᐃᓐᓇᓂᒃ ᐳᓖᓯᐅᖁᔨᒍᑦᑕ, ᓴᐳᒻᒥᓯᐊᕆᐊᖃᕐᑐᒍᑦ 

ᐅᖁᒣᑦᑐᑎᒎᓕᕐᐸᑕ. 

ᐊᒥᓲᓂᕐᓭᑦ ᐃᓄᑐᐃᓐᓀᑦ 1970 ᐊᕐᕌᒍᖏᓐᓂ ᐱᓇᓱᓚᐅᕐᓯᒪᔪᑦ. 

ᐅᓪᓗᒥ, ᐃᓄᑐᐃᓐᓇᐅᖏᑦᑐᑦ ᐃᓕᓐᓂᐊᓯᒪᔪᑦ 

ᓇᓪᓕᖁᐊᑐᐃᓐᓇᖏᓐᓂᒃ ᐱᑕᖃᕐᑎᓗᑕ. 

ᐃᓄᑐᐃᓐᓀᑦ ᐱᓇᓱᑦᑎᐅᓯᐊᕆᐅᕐᓴᕆᐊᓕᑦ, ᐱᒍᒪᓂᖃᑦᓯᐊᓗᑎᒃ 

ᐃᓕᓐᓂᐊᓯᒪᑦᓯᐊᓗᑎᓪᓗ ᐱᓇᓱᒐᑦᓯᐊᓂᒃ ᐱᖃᑦᑕᓂᐊᕋᒥᒃ. 

ᐊᓕᐊᓇᖕᖏᑐᓲᖅ ᖃᓪᓗᓈᓂᒃ ᑎᑭᑦᑐᓂᒃ ᐃᓕᓐᓂᐊᑎᑦᓯᑎᑕᐅᒋᐊᒥᒃ 

ᐊᖓᔪᕐᖄᑖᕆᓛᕐᓱᒋᑦ. 

50%-ᖏᑦ ᐱᓇᓱᒉᑦ ᓴᕐᕿᖃᑦᑕᑐᑦ ᐱᔭᕇᕈᓯᕐᓯᒪᒋᐊᓖᑦ 

ᐳᕐᑐᓂᕐᓴᒋᐊᓪᓚᒥ. ᑭᓇᒃᑰᑦ ᑖᒃᑯᓂᖓ ᐱᓇᓱᒐᕐᑖᓛᕐᖃᑦ ? 

ᐱᒍᓐᓇᑎᑖᕋᓱᐊᕐᑐᓂ ᐃᓪᓗᓕᐅᕐᓂᒥ, ᐃᓄᓕᕆᔨᒃᑯᓂ ᐊᓯᖏᓐᓂᓗ 

ᓵᖕᖓᔭᐅᑦᓯᐊᕆᐊᓖᑦ ᐋᕐᕿᒍᑎᑦᓴᓯᐅᕐᑕᐅᓗᑎᒃ. 

ᐱᓇᓱᕝᕕᐅᒌᕐᑐᓂ ᐃᓄᐃᑦ ᐱᓇᓱᒐᖃᕐᑎᑕᐅᒋᐊᖃᕐᓂᖓ 

ᐱᒻᒪᕆᐅᑎᑕᐅᒋᐊᖃᕐᑐᖅ. 

ᓄᓇᓕᓕᒫᓂᒃ ᐱᒍᑦᔨᓱᑎᒃ ᐱᓇᓱᐊᕐᕕᐅᔪᑦ ᐃᓄᓐᓂᒃ 

ᐱᒍᑦᔨᔪᑦᓴᐅᑎᓪᓗᒋᑦ ᓄᐃᑎᑕᐅᓯᒪᔪᑦ ᐃᓄᑐᐃᓐᓇᓂᒃ 

ᐱᓇᓱᖓᕐᑎᖃᕐᓗᑎᒃ. ᐅᑉᐱᑎᑕᐅᓯᒪᒐᑦᑕ ᓇᒻᒥᓂᖅ 

ᐊᐅᓚᑦᓯᒍᓐᓇᓛᕐᓂᕋᕐᑕᐅᓱᑕ. ᐊᑑᑎᓪᓚᐱᑦᑐᑎᒍᑦ, ᐃᓄᐃᑦ 

ᐊᐅᓚᑦᓯᓂᓕᕆᓂᕐᒥᒃ ᐱᓇᓱᖃᑦᑕᖏᑦᑐᑦ. ᓱᒧᓪᓕᑭᐊᖅ ? 

ᐊᒥᓱᖕᖑᐸᓪᓕᐊᑐᐃᓐᓇᒪᑕ ᐱᓇᓱᒉᑦ ᐃᓐᓄᑕᐅᖃᑦᑕᑐᑦ 

ᐃᓄᑐᐃᓐᓇᐅᖏᑦᑐᓂᒃ, ᐃᓄᑐᐃᓐᓀᑦ ᐱᓇᓱᑦᑏᑦ 

ᐊᓯᑦᔨᑕᐅᒐᓱᐊᕐᓂᒥᓂᒃ ᐱᓇᓱᕝᕕᒥᓂ ᐃᑉᐱᒍᓱᖃᑦᑕᑐᑦ. 

ᐱᓂᕐᓗᖃᑦᑕᓯᒪᓂᕐᒧᑦ ᐊᓪᓚᖁᑎᖃᕐᓂᖅ ᐱᓇᓱᒐᕐᑖᕋᓱᐊᕐᓂᒥᒃ 

ᐊᕝᕕᐊᓗᑦᓯᐅᑎᓯᒪᖃᑦᑕᑐᖅ ᐱᓇᓱᒐᕐᑖᕈᒪᔫᒐᓗᐊᓂ. 

ᓄᓇᓖᑦ ᐊᓯᐊᓐᓄᑦ ᐊᐅᓪᓛᕈᑎᒃ ᒪᕐᕉᒃ ᐱᖓᓱᓪᓘᓃᑦ 

ᐱᓇᓱᐊᕐᕕᒪᕇᑦ ᐱᐅᔫᒐᔭᕐᑐᖅ ᐊᓯᖏᑦ ᐱᓇᓱᒐᑦᓴᑖᓕᐅᒥᒐᔭᕐᒪᑕ 

ᓄᓇᓕᓐᓂ. 

ᐃᓄᐃᑦ ᐱᓇᓱᑦᑏᑦ ᐃᓄᑐᐃᓐᓇᐅᖏᑦᑐᑦ ᐱᕙᓪᓕᖁᑎᑕᕆᓲᖏᑦᑕ 

ᐱᓇᓱᐊᕐᕕᒥᓂ ᐊᑦᔨᖏᓐᓂᒃ ᐱᒍᓐᓇᑎᑕᐅᒋᐊᖃᕐᑐᑦ ᐃᓘᓐᓈᒍᑦ 

ᐱᓇᓱᐊᕐᕕᓕᒫᓂ. 

ᓄᓇᕗᑦ 
Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᓂᐅᕐᕈᐸᑦᑐᑦ ᐆᒪᔪᕐᓂᐊᕆᐊᕐᐸᑐᓪᓗ ᓂᕿᑦᓴᕆᓂᐊᖕᖏᑕᒥᓂᒃ 

ᒪᓕᑦᑎᖃᖃᑦᑕᕆᐊᓖᑦ ᐃᓄᑐᐃᓐᓇᓂᒃ ᖃᐅᔨᒪᑦᓯᐊᑐᓂᒃ ᑰᑦᔪᐊᓗ 

ᓇᒻᒥᓂᕐᒥᓂᒃ ᑐᑭᓯᒪᑎᑦᓯᕕᒻᒥᒃ ᓄᐃᑦᓯᒋᐊᖃᕐᓱᓂ. 

ᐅᔭᕋᓐᓂᐊᓂᖅ ᐊᖑᓇᓱᐊᕐᓂᓗ ᐅᐊᕈᑎᒌᖑᒍᓐᓇᖏᑦᑑᒃ. 

ᑌᒫᑦᓭᓇᐅᒻᒥᔪᖅ ᐃᑯᒪᓕᐅᕈᑎᓄᑦ. ᓈᒻᒪᖏᒻᒪᑦ 

ᑕᐅᕐᑎᓴᕆᒐᔭᕐᑕᖏᓐᓂᒃ ᕿᓂᑐᐃᓐᓇᖃᑦᑕᓂᖅ; 

ᐃᑉᐱᒍᓱᒐᓱᐊᕆᐊᖃᕐᒥᒐᑦᑕ ᐱᕈᕐᐸᓕᐊᓂᕐᒥᒃ. ᓇᒻᒥᓂᖅ 

ᐅᔭᕋᓐᓂᐊᓂᕐᒧᑦ ᒪᓕᒐᕐᑖᕆᐊᖃᕐᑐᒍᑦ. 

ᐊᓄᕆᒧᑦ ᑰᓐᓄᓗ, ᐅᔭᕋᓐᓂᐊᓂᖅ ᓱᕐᕋᑕᑑᖕᖏᑐᖅ; ᐊᕙᑎᓕᒫᖓ 

ᐊᑕᖏᕐᑕᐅᔪᖅ. ᑐᑭᓯᒪᖃᑎᒌᑦᓯᐊᑐᒍᑦ ᓱᕐᕃᒪᕆᒍᑎᐅᓂᐊᕐᑐᓂᒃ 

ᐱᓇᓱᐊᕐᓂᑐᑦ ᐱᒋᐊᕋᑕᕐᑎᓇᒋᓪᓘᓃᑦ. 

ᐅᔭᕋᓐᓂᐊᑏᑦ ᓄᓇᓕᐅᑉ ᐃᓗᓯᕐᓱᓯᐊᕆᐊᖃᕐᓂᖓᓂᒃ 

ᐃᑲᔪᕐᓯᒪᒋᐊᓖᑦ, ᐃᓪᓗᓕᐅᕐᓂᒥᒃ ᐊᓯᖏᓐᓂᓗ ᐱᒍᑦᔨᒍᑎᓂᒃ 

ᐊᑐᕐᓂᖃᓪᓚᕆᑦᑐᓂᒃ. 

ᐃᓄᐃᑦ ᐱᓇᓱᒐᒪᓲᖑᒍᓐᓀᑐᑦ ᕌᒡᓚᓐᒥ ᑕᐅᑦᑐᖃᑎᒌᖕᖏᓂᕐᒥᒍᑦ 

ᐃᓗᕐᖁᓯᖃᑎᒌᖕᖏᓂᕐᒥᒍᑦ ᓇᕐᕈᒋᔭᐅᓂᖅ ᐱᑦᔪᑎᒋᑦᓱᒍ. 

ᑰᑦᔪᐊᑉ ᓴᓂᕐᕿᑎᖓᓄᑦ ᓱᕐCᑕᐅᓯᒪᒻᒪᕆᒐᓗᐊᕐᓱᑕ 

ᓴᖑᑎᕐᑕᐅᓯᒪᓂᖓᓄᑦ ᑭᓯᐊᓂ ᐱᑐᑦᑕᐅᓯᒪᕋᑕᖕᖏᑐᒍᑦ 

ᐃᑯᒪᓕᐅᕈᑎᓄᑦ. 

ᐃᓱᒪᑦᓴᓯᐅᕈᑎᖃᕆᐊᓪᓚᒋᐊᖃᕐᑐᒍᑦ ᐃᑯᒪᓕᐅᕈᑎᓂᒃ ᑰᓐᓂ. 

ᐅᓪᓗᒥᒧᑦ ᒪᓂᔭᐅᓯᒪᔪᓂ ᑰᑦᔪᐊᒥ, ᐳᕕᕐᓂᑐᒥ ᐃᓄᑦᔪᐊᒥᓗ 

ᐊᖏᕐᑕᐅᓯᒪᖕᖏᑐᐃᓐᓇᐅᒪᑕ ᑯᐯᒃᑯᑦ ᐃᑯᒪᓕᕆᔨᖏᓐᓄᑦ. 

ᐅᒥᐊᕐᔪᐊᒧᑦ ᑎᑭᑕᐅᖃᑦᑕᑐᑦᓴᐅᒐᓗᐊᕐᒥᔪᒍᑦ ᐅᑦᓯᔨᔪᓂᒃ 

ᑌᒣᓲᖑᒻᒪᑕ ᑯᐯᑉ ᑕᕐᕋᖓᓂᒥᐅᖑᒻᒥᔪᑦ ᓯᓈᓂᒥᐅᖑᑦᓱᑎᒃ 

ᒪᒃᑕᓚᓐ ᕿᑭᕐᑕᖏᓐᓂᓗ. 

ᐁᑉᐹᒍᓪᓗ, ᓄᓇᒃᑯᑦ ᐱᑐᑦᑕᐅᓂᕈᑦᑕ ᓂᐅᕕᐊᑦᓭᑦ 

ᐊᑭᑭᓪᓕᐅᒥᒐᔭᕐᓱᑎᒃ, ᓱᕐᕃᒐᔭᕋᓗᐊᕐᓱᓂ ᓂᕐᔪᑎᓂᒃ. 

ᓄᓇᒃᑰᔫᑯᑕᖃᕐᓂᐸᑦ ᐊᐅᓚᒋᐊᑭᓐᓂᓴᐅᒐᔭᕐᑐᖅ. 

ᑯᐯᑉ ᑲᕙᒪᖓ ᑮᓇᐅᔭᖃᕐᑎᓯᔪᑦᓴᐅᔪᖅ ᓯᑭᑑᓕᐅᕐᓂᒥᒃ 

ᖄᓐᑕᓕᐅᕐᓂᒥᓪᓗ ᐊᑭᓕᕐᑐᐃᑎᑦᓯᓂᒃᑯᑦ ᓇᓗᓀᒃᑯᓯᕐᑕᐅᒍᓯᖏᓐᓂᒃ 

ᐊᓯᖏᓐᓂ ᓄᓇᓂ ᑌᒣᓘᓲᖑᒐᒥᒃ. 

ᖃᕆᑕᐅᔭᒃᑯᑦ ᐱᑐᑦᓯᒪᒍᑎᑕᕆᐊᓕᒃ ᐱᐅᓂᕐᓴᓂᒃ 

ᐋᓐᓂᐊᓯᐅᕐᑕᐅᒍᑎᓂᓪᓗ ᐱᓇᓱᒍᑎᑖᑦᓯᐊᓗᑎᒃ ᐃᑭᓪᓕᐅᒥᒐᔭᕐᒪᑕ 

ᖃᓪᓗᓈᑦ ᓄᓇᖓᓄᑦ ᐋᓐᓂᐊᓯᐅᕐᑕᐅᒋᐊᕐᑐᐸᑦᑐᑦ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕈᕐᐸᓕᐊᑎᑦᓯᓂᕐᒧᑦ 

ᑲᑎᖕᖓᔪᓃᑦᑐᑦ ᐅᖃᑦᓯᐊᓚᐅᔪᑦ: ᓄᓇᖁᑎᑖᕆᐊᓪᓚᒍᒪᔪᒍᑦ 

ᐊᕕᑦᑐᓯᒪᓂᕐᒥ ᐊᑕᐅᓯᕐᒦᑐᒥᒃ ᐃᑭᐊᖓᓃᑦᑐᓂᓪᓗ 

ᐱᒍᓐᓇᐅᑎᑖᕈᒪᑦᓱᑕ. ᖄᖏᕐᓂᑰᖃᑦᑕᑐᑦ ᐱᕈᕐᐸᓕᐊᑎᑦᓯᒍᑎᑦᓴᐅᔪᑦ 

ᐊᑕᐅᓯᐅᓈᕐᑎᑐᓅᖕᖏᖔᕐᓗᑎᒃ. ᑲᒪᒐᓱᐊᕆᐊᖃᕐᑐᒍᑦ 

ᐅᐃᕆᒪᓂᕐᓘᑎᐅᖃᑦᑕᑐᓂᒃ ᐃᑲᔪᕐᓗᒋᓪᓗ ᐸᕐᓇᓀᕐᑕᐅᓯᒪᔪᑦ. 

ᐃᓚᐅᖃᑕᐅᖃᑦᑕᕆᐊᖃᕐᑐᒍᑦ ᐱᐊᕃᑦ ᓴᐳᒻᒥᔭᐅᒐᓱᐊᕈᑎᖏᓐᓂ. 

ᐅᖃᐅᓯᕗᑦ ᑭᓇᐅᓂᑦᑎᓄᑦ ᑐᖕᖓᕕᐅᓪᓚᕆᑦᑐᖅ. 

ᐊᒥᓱᑦ ᖃᓪᓗᓈᓂᑦ ᐱᓇᓱᒋᐊᕐᑐᐸᑦᑐᑦ ᑕᒪᐅᖓ. ᑐᑭᓯᒪᒐᑎᒃ 

ᐃᓄᓐᓂᒃ. ᐋᕐᕿᖃᑎᒌᒋᐊᖃᕐᐳᒍᑦ ᐃᓄᐃᓪᓗ ᐃᓄᑐᐃᓐᓇᐅᖏᑦᑐᐃᓗ. 

ᖃᐅᔨᒪᑦᓱᒍ ᓄᓇᐅᑉᑉ ᓱᓀᕈᑦᔭᐅᓯᒪᓪᓗᑐᕐᓂᖓ ᐅᔭᕋᓐᓂᐊᓲᓂ 

ᓯᕗᕕᐊᓪᒥ, ᐃᑉᐱᒍᓱᑦᓯᐊᕆᐊᖃᓛᕐᑐᒍᑦ ᐅᔭᕋᓐᓂᐊᑐᖃᓯᑉᐸᑦ 

ᐊᓯᖏᓐᓂᓗᓐᓃᑦ ᐱᓇᓱᐊᕐᑐᖃᓯᑉᐸᑦ ᓯᕗᓂᕐᒥ. 

ᐃᓄᓐᓄᑦ ᐱᒻᒪᕆᐅᓂᕐᐸᐅᔪᖅ ᑭᓇᐅᓂᕗᑦ ᐃᓗᕐᖁᓯᕗᓪᓗ. 

 

 

ᓄᓇᕕᒻᒥ ᑕᑯᓲᕆᒐᒃ ᓄᓇᑦᓯᐊᒪᕆᐊᓗᒃ ᖃᕐᖄᖏᑦ, ᑕᓯᖏᑦ ᑰᖏᑦ. 

ᓄᓇᑦᓯᐊᒪᕆᒃ ᓇᔪᒐᑦᓯᐊᖅ ᐃᓄᐃᑦ ᐊᓐᓇᐅᒪᕕᒋᔭᖓ ᐊᕐᕌᒍᓂ 

ᐊᒥᓱᓂ. ᐅᔭᕋᓐᓂᐊᑐᓄᑦ ᑕᓰᑦ ᑰᓪᓗ ᓱᒃᑯᑎᕐᑕᐅᖁᖕᖏᑕᒃᑲ. 

ᐃᒥᕐᕕᒋᖃᑦᑕᕈᒪᖏᓐᓇᑕᒃᑲ, ᑎᕐᑐᓯᐊᒥᓪᓗ ᐊᓂᕐᑎᕆᖏᓐᓇᕈᒪᑦᓱᖓ, 

ᒪᙯᖃᑦᑕᓗᖓ ᐃᖃᓗᓐᓂᐊᓗᖓᓗ ᐃᓱᒫᓗᒍᓐᓀᓗᖓ ᓱᒃᑯᓇᕐᑐᓂᒃ, 

ᑐᑦᑐᐃᓗ ᖃᓄᐃᖕᖏᓯᐊᖁᑦᓱᒋᑦ. ᓄᓇᖃᕈᒪᖕᖏᑐᖓ ᐃᔭᕋᓐᓂᐊᑐᑦ 

ᐃᑯᒪᓕᐅᕈᑎᓕᐅᕐᑐᓗ ᐊᑯᓐᓂᖓᓂ. ᑮᓇᐅᔭᑐᐃᓐᓇᓂᒃ ᐅᖄᖕᖏᑐᒍᑦ. 

ᓯᕗᓂᑦᓴᑎᓐᓂᒃ ᓄᓇᑦᑎᓂᒃ ᐅᖄᒍᑎᖃᕐᑐᒍᑦ. ᖃᐅᔨᒪᕗᖓ ᓄᓇᕕᒃ 

ᑮᓇᐅᔭᕐᑖᕆᐊᓕᒃ, ᑭᓯᐊᓂ ᓱᒃᑯᑎᕐᑕᐅᖁᓇᖕᖏᑐᖅ ᐊᓯᕗᑦ 

ᐱᕙᓪᓕᑐᑑᓂᐊᕐᑎᓗᒋᑦ. 

ᑖᓐᓇ ᑲᑎᒪᓂᐊᕈᓯᖅ ᑕᑯᒍᑎᒋᔭᕋ ᐊᑯᓂ ᑕᑯᒍᒪᓯᒪᓕᕐᑕᑲᓂᒃ: 

ᐱᓇᓱᐊᕐᕕᖁᑎᒫᕗᑦ ᑕᒡᒐᓃᒻᒪᑕ ᐱᓇᓱᐊᖃᑎᒌᑦᓱᑎᒃ. 

ᑖᒃᑯᐊ ᑐᓴᕐᑎᓯᒍᑏᑦ ᐊᑐᐃᓐᓇᕈᕐᑎᑕᐅᔪᑦ ᐃᓄᓐᓄᑦ 

ᐃᓱᒪᒋᔭᖃᕆᐊᖃᕐᓂᐊᑐᑦ ᐊᑑᑎᔭᐅᓯᒪᔪᓂᒃ 1992-ᒥ ᓯᓚᑐᕐᓂᒧᑦ 

ᑐᓴᕐᑎᓯᒍᑎᐅᓯᒪᔪᓂᒃ ᐃᓕᓐᓂᐊᓂᕐᒨᓕᖓᔪᓂᒃ, 1993-ᒥ 

ᐃᕐᖃᑐᐃᕕᓕᕆᓂᕐᒧᑦ ᑐᓴᕐᑎᓯᒍᑎᐅᓯᒪᔪᓂᒃ ᐊᒻᒪᓗ 2001-ᒥ 

ᐊᒥᕐᖄᓗᑕ ᑐᓴᕐᑎᓯᒍᑎᐅᓚᐅᔪᓂᒃ ᓇᒻᒥᓂᖅ ᑲᕙᒪᑖᕐᓂᒧᑦ. 

ᑕᒪᓐᓇ ᖃᓄᖅ ᐱᔭᕇᕐᓂᖃᓛᕐᖃ ? ᓄᐃᑕᐅᔪᓂᒃ 

ᕿᒥᕐᕈᑎᑕᐅᒍᒪᓛᕐᖁᒍᑦ. 

 

 

ᐸᕐᓇᓯᒪᐅᑎᖃᑎᐅᓚᐅᔪᑦ ᑰᑦᔪᐊᒥ ᐱᓇᓱᐊᖃᑎᒌᓐᓂᒥᓂᒃ ᑲᔪᓯᑎᑦᓯᖁᔭᐅᒪᐅᔪᑦ ᓄᓇᓕᒻᒥᓅᓕᖓᔪᓂᒃ ᐱᓇᓱᐊᕈᑎᖃᕐᓗᑎᒃ. ᐸᕐᓇᓯᒪᐅᑎᒥᒃ 

ᑐᑭᓯᒍᑎᑦᓭᑦ, ᐃᓄᑦᑎᑐᑦ ᓂᐱᓕᐅᕐᓯᒪᔪᑦ ᐃᓚᐅᑎᓪᓗᒋᑦ ᑕᑯᒋᐊᕐᑕᐅᒍᓐᓇᑐᑦ ᐅᕙᓂ www.parnasimautik.com. 

http://www.parnasimautik.com/

